
КІСЕЛЬ 

Міхаіл Іванавіч  
 

Нарадзіўся ў 1943 годзе ў вёсцы Дабрасельцы 

Зэльвенскага раёна. 

Пасля заканчэння дзесяцігодкі працаваў 

рахункаводам, сакратаром камсамольскай арганізацыі. У 

дваццаць гадоў стаў старшынёй сельскага Савета. У 1966 

годзе быў прызваны на чатырохгадовую тэрміновую 

службу ў Ваенна-марскі флот, вярнуўся ў званні старшага 

матроса. Пасля службы на флоце стаў старшынёй 

Зэльвенскага гарпасялковага Савета. 

Працоўная дзейнасць Міхаіла Іванавіча была вельмі 

насычанай.  

З 1971 года на працягу 22 гадоў узначальваў калгас “Прагрэс”. Абіраўся 

кандыдатам у дэпутаты Вярхоўнага Савета БССР. Удзельнік ВДНГ, з 1975 года – 

дэпутат Крамяніцкага сельскага Савета. 

Узнагароджаны ордэнам Працоўнага Чырвонага Сцяга, медалём “За працоўную 

доблесць”, Ганаровымі граматамі ЦК КПБ, ЦК КПСС і Міністэрства сельскай 

гаспадаркі СССР і інш.  

Міхаіл Іванавіч узнагароджаны знакамі “Пераможца сацыялістычнага 

спаборніцтва” ў 1974, 1975, 1978 гадах. 

У 2018 годзе імя Міхаіла Іванавіча Кісяля было занесена ў Кнігу Славы 

Зэльвенскага раёна. 

Кісель М.І. з’яўляўся членам Беларускага аб’яднання аховы прыроды.  

Яго імем названа адна з вуліц у аграгарадку Князева. 


